
主  題：三義慢城-友善客庄「沙鼻慢城」客英有聲書新書發表會！（客語版） 

三義鄉公所長期致力文化推廣同教育傳承，邀請在地妹仔彭歲玲先生主筆，

用「國際慢城-友善客庄」做為主題，邀請來自各個庄頭个 12位學生來參與創作，

用小城故事同國際慢城个軌跡，鋪陳屬於三叉河多元又精彩个客庄文化，特別在

110年 11月 28日禮拜日朝晨 9時在鄉立圖書館五樓藝文研習中心辦理「沙鼻慢

城」新書發表會，適合親子共讀，歡迎藝文愛好者踴躍參加。 

邀請劉榮昌先生開場表演，融合客家母語歌謠同烏克麗麗伴奏个好客麗麗，

為活動掀起第一波高潮，續等由彭歲玲同陳文琪先生進行客英雙語對談，還有小

小作家个創作分享，盡後背，再由劉榮昌先生帶領現場民眾歌曲教學，共下歡樂

唱跳，炒熱氣氛，透過聲音同舞蹈个五感學習方式，同屬於台灣个母語文化還有

美麗歌謠傳唱下去。 

「沙鼻慢城」係客英雙語个 QR-CODE有聲書，分細人仔做得學習客語同英語，

也協助客家語言同文化提升國際化，舒明中「沙鼻」係得意驕傲个樣子，對在這

位成長个細人仔來講，正經係當分人驕傲个「沙鼻慢城」。這本書由小朋友集思

廣益創作出四隻故事，用在地小朋友个視野來看三義，生動活潑个彩筆描繪自家

家鄉个人文地景，包含： 

「三叉河个寶藏」-細人仔做得企在魚類个立場來思考。 

「石虎採藥記」-小朋友用三義石虎同火炎山為主題天馬行空个創作。 

「龍个故鄉」-告誡毋好沉迷在網路項還有關心細人仔為主，取材內容係三義特

有个雲火龍，龍神係客家人所敬仰。 

「網紅直播大賽」-帶大家認識三義名勝，另外也反映現今網路世界个無法預測

同快速變動。從小朋友角度來看自家个家鄉--三義，原來自

家个居住地就像係一垤瑰寶，身在三義當幸福也當榮耀。 

三義鄉係客家委員會公告个客家文化重點發展區，藉由推動客語為通行語計畫，

運用資訊科技連結，分參加創作夏令營个小朋友，深入了解國際慢城和同善客庄

个文化底蘊，還過邀請澎澎先生轉妹家，用引導方式開啟創意，經過聯想力、想

像力个訓練，分小朋友勇敢發表自家獨特个想法，也分世界看著三義永續傳承客

家文化。                   恁仔細  承蒙 


